
L’agruw e rran nga tomuren min tay ba madnom ko 
mabgol u lan e binaw nu Kana, ni bay u lan e nug nu 
Galile. Ma immoy e chitiningin Jesus u rom, ma ku
errogon Jesus nge pi’in gachalpen ni ki yib e pong 
ngorad ni ngranod ngar uned ko re madnom

ko mabgol nem.



Ma nap’an nni unum urngin e wayin ni bay nge m’ay, 
me ga’ar e chitiningin Jesus ngak, “Dakuriy e wayin
rorad.” Ma aram me ga’ar e chitiningin Jesus ngak e 
pi’in ntapigpig, “N’en nra yog ngomed ni ngam rin’ed e 
aram e n’en ni ngam rin’ed.” 



Me ga’ar Jesus ngak fa pi’inem ni yad ma 
pigpig, “Mu suguyed e pi rume’ ney ko ran.”



Miyad suguy fapi rume’ ko ran nge mada’ 
nga nguwelen, ma aram me ga’ar ngorad, 
“Mu l’inged boch e ran riy ngam feked i yan
ko fare mo’on ni ir e be gagiyegnag e re 
madnom ney.” Miyad fek i yan ngak, me ri’

fare ran nike piliyeg ke ngal’ 
ni wayin. 



Ma de nang ko gin ni yib e re wayin nem riy (machane
fa pi’inem ni yad bogi tapigpig nra l’inged e ran u lan reb 
fapi rume’ e yad manang); 
ma aram me pining fare 
mo’on ni ir e ke mabgolme
ga’ar ngak, . . . 



. . . “Gubin e girdi’ e yad ma pi’ e bin th’abi fel’ e wayin
nsom’on, ma nap’an nra pire’ e ke unum e girdi’ 
riy mfini pi’ e wayin ni gathi
rib fel’. Machane gur e 
kam tay e bin th’abi fel’ 
e wayin nda mpi’ ke
mada’ ko chiney!” 



Ma aram e ke ngongliy Jesus e bin som’on e 
maang’ang ni ngongliy u lan e binaw
nu Kana ni bay u lan e nug 
nu Galile; Ireram e gin ni dag
riy gelngin ni yag ngak u 
tharmiy, ma aram me mich
Jesus u wan’ pi gachalpen.  



Me yan Jesus nga tafen Peter, me guy 
e en ni chitiningin leengin Peter u bet 
nib m’ar nib gel e gowel u daken.



Me math Jesus nga pa’; me chuw e gowel u daken, me 
suwon ngalang me tabab i ayuweg Jesus ko tin 
ni nge yag ngak. 



Ma nap’an nike aw e lumor me fek e girdi’ urngin e pi’in
yad mm’ar nge pi’in ke ying e mo’onyan’ ngorad i yib
ngak Jesus: Me 
mu’ulung gathon fare 
binaw nga mit e naun
u wean.



Pire’ e girdi’ nib m’ar ni bo’or mit e liliy ni bay rorad ni
gol nagrad Jesus, ma bpire’ e mo’onyan’ ni tuluf ngar
chuwgad rok e pi’in ke ying e mo’onyan’ ngorad. Ma de 
pag Jesus fapi mo’onyan’ ni ngrogned ban’en, ya yad 
manang ko ir mini’. 



Ma gubin e girdi’ nra guyed rogon ni ngar mathgad
ngak, ya be yan gelngin nga wuru’ i downgin be 
chuweg e liliy rorad ni yad gubin. 



Me ere i machibnag Jesus e thin rok Got ngorad, me 
fek aningeg e girdi’ be’ nib mo’on nib mugutgut i yib
ngak.



Ma de yag nra chugurgad ngak
Jesus ni bochan e girdi’ ni bo’or nike
sug u to’oben. Miyad chabliy
e chigiy u puluwon
Jesus ngalang.



Ma nap’an ni m’ay i chabliy rorad, 
miyad nguchuruy fare wormel
nga but’, nike mol fare 
mugutgut nga daken.



Me guy Jesus gelngin e pagan’ rorad ngak, me ga’ar
ngak fare mugutgut, “Fakag, 
ke m’ayfan e denen rom.” 
“Be lungug ngom, mu 
sak’iy ngam fek e 
wormel rom ngam
man nga tafnam!” 



Me af Jesus nga bowoch, me un pi gachalpen ngak
ngranod. Me yib e nifeng nrib gel 
nib tomgin, mi i t’ar e n’ew
ngalan fare bowoch. 
Machane be mol Jesus.



Me fulweg Jesus ni ga’ar, “Mang ni kari mu rusgad? 
Rib achig e michan’ romed ngak Got!” Me sak’iy
ngalang nge non ko nifeng nge n’ew, me ri mocha’. 
Mi yigo’o gin fa pi’inem ngak me lungurad, “Ba 
mang girdi’ e cha’ney? Ya mus
ko nifeng nge n’ew
ma be fol rok!” 



Ya Got e rib t’uf e girdi’ nu fayleng rok, 
ma aram me pi’ Fak ni kari maagirag

rok nge yib, ni fan e nge urngin e 
pi’in ni michan’rad ngak e aram

e dab kurm’ad, ya keyag e 
yafos ndariy n’umngin

nap’an ngorad.



Roma 3:23 
ya ke denen urngin e girdi’, kar pired ni yad bmal’af rok Got 

ke mul e fla’ab rok u pa’rad.

Roma 6:23 
Ya denen e ma pi’ puluwoy — ni yam’; machane tow’ath
rok Got ngodad ndariy puluwon e yafos ndariy n’umngin
nap’an nra pi’ u daken e ta’ab girdi’ ni kad ted e Somol

rodad i Jesus Kristus.

Hebrews 9:27 
Ra be’ ma thingari yim’ ni ta’ab yay, ma nga tomuren e nge

pufthinnag Got fa’anem.



Efesus 2:8,9 
Yu daken e runguy rok Got ngodad e ir e ke thapegmed riy
ngak, ni bochan e ke mich Jesus u wun’med. Gathi gimed

e mmuruwliyed nge yag, ya ba tow’ath nike pi’ Got 
ngomed. Dariy ban’en ko pin’ey ni ngam ufanthin gad ngay, 

ni fan e gathi ban’en ni gimed e mmuruwliyed ngam yag
niged.

Roma 10:9,10 
Fa’an ga ra yog nga dap’i l’ugunam ni lungum, “I Jesus e ir

e Somol,” ma ke mich u wun’um ni Got e faseg ko yam’, 
ma aram e kam thap ngak Got. Ya ra mich u wun’dad me 

mat’awnagdad Got ngak; ma gadad ra yog nga dap’i
l’ugundad, ma aram e kad thapgad.



John 3:16,17 
Ya Got e rib t’uf e girdi’ nu fayleng rok, ma aram me pi’ Fak 
ni kari maagirag rok nge yib, ni fan e nge urngin e pi’in ni
michan’rad ngak e aram e dab kurm’ad, ya keyag e yafos

ndariy n’umngin nap’an ngorad. Ya Got e de pi’ Fak nge yib
ngaray nga fayleng ni nge turguy e gechig ko girdi’, 

machane ir e nge thapeg e girdi’ ngak Got. 

1 John 5:11-13 
Ere ba’aray e mich riy: Got e ke pi’ e yafos ndariy n’umngin
nap’an ngodad, nre yafos nem e yib ngodad u daken Fak. 

En ni bay Fak Got rok e bay e re yafos ney rok; ma en
ndariy Fak Got rok e dariy rok e re yafos ney. Kug yoloy e 
re bugithin ney ni ngeb ngomed ni bochan e ngam nanged

nike yag e yafos ndariy n’umngin nap’an ngomed — ni
gimed e pi’in ke michan’med nga fithingan

e en ni Fak Got.

